
	ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություն կատարելու թույլտվություններ տալու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ոռոգման ոլորտում առաջացած շատ շտապ և անհետաձգելի խնդիրների լուծման անհրաժեշտությամբ։ 

	
	          2.Ընթացիկ իրավիճակը և խնդիրները

         1. Ջրային կոմիտեի և «Մեդիսոն Էյբլ» ՍՊԸ-ի (այսուհետ՝ Ընկերություն) միջև 12.06.2023թ. կնքված պայմանագրի համաձայն՝ Մեծավանի ջրամբարի վերականգնման և վերազինման աշխատանքների իրականացման շրջանակներում մասնագիտական խմբի կողմից կազմվել է արձանագրություն (կցվում է)։ Ընկերությունը գրություններով տեղեկացրել էր, որ աշխատանքների իրականացման ընթացքում ի հայտ են եկել նախագծային շեղումներ, որոնց վերաբերյալ Ընկերության, հեղինակային և տեխնիկական հսկողություն իրականացնող ընկերությունների ներկայացուցիչների մասնակցությամբ կազմվել են արձանագրություններ, կից ներկայացվել են լուսանկարներ։ Համաձայն կազմված արձանագրության (կցվում է)՝ հեղեղատարի՝ նախագծով պահանջվող թեքությունն ապահովելու համար անհրաժեշտություն է առաջացել լրացուցիչ 114.5 մ3 բետոնապատում իրականացնել, որի համար կպահանջվի՝ 114.5*96,072.0=11,000.2 հազար դրամ, իսկ հեղեղատարի քայքայված հատակի լրացուցիչ 58 մ3 բետանացման համար կպահանջվի 58*96,072.0=5,572.2 հազար դրամ, ընդամենը՝ 16,572.4 հազար դրամ։ Լրացուցիչ շինարարական աշխատանքներից բացի կպահանջվի նաև այդ աշխատանքների նկատմամբ որակի տեխնիկական հսկողության համար լրացուցիչ 98.4 հազ. դրամ, ամբողջը՝ 16,670.8 հազար դրամ:
[bookmark: _GoBack]         Տեղեկացնում ենք, որ նշված լրացուցիչ աշխատանքները գումարային արտահայտությամբ գերազանցում են «Մեդիսոն Էյբլ» սահմանափակ պատասխանատվությամբ ընկերության հետ 2023 թվականի հունիսի 12-ին կնքված թիվ ՋԿ-ՀՄԱԱՇՁԲ-23/1-Ա և «Ռիջիդ» սահմանափակ պատասխանատվությամբ ընկերության հետ 2023 թվականի հունիսի 19-ին կնքված թիվ ՋԿ-ՀՄԱԾՁԲ-23/3-Տ պայմանագրերի ընդհանուր գնի 10 տոկոսը: Հիմք ընդունելով վերոգրյալը՝ ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 57.1-րդ կետերի պահանջներով՝ նախագծով առաջարկվում  է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին փոփոխություն կատարել թիվ ՋԿ-ՀՄԱԱՇՁԲ-23/1-Ա (շինարարական աշխատանքներ) և ՋԿ-ՀՄԱԾՁԲ-23/3-Տ (տեխնիկական հսկողություն) պայմանագրերում՝ ավելացնելով պայմանագրով նախատեսված աշխատանքների և ծառայությունների ծավալը պայմանագրի ընդհանուր գումարի 14,05 տոկոսի չափով՝ չկիրառելով  Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդկետի 2-րդ ենթակետի պահանջները: 
         2. «Սյունիք» ՋՕԸ-ի սպասարկման տարածքում, «Մեղրի» տեղամասի Արաքս 2 պոմպակայանի՝ դեռևս 1973թ.-ից շահագործվող և բազմաթիվ վերանորոգումներից ամբողջովին մաշված ու վնասված պոմպն այլևս հնարավոր չէր շահագործել, որի հետևանքով Ագարակ քաղաքի շուրջ 46 հա պտղատու այգի ամառվա այս սեզոնին մնացել էր անջրդի։ Ստեղծված ֆորս-մաժորային իրավիճակով պայմանավորված՝ հնարավոր ռիսկերը կառավարելու համար «Սյունիք» ՋՕԸ-ն, հիմք ընդունելով, «Գնումների մասին» ՀՀ օրենքի 23-րդ հոդվածի 1-ին մասի 2-րդ կետը. «արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել», հարցումների արդյունքում առաջարկված նվազագույն գնով՝ 7,000.0 հազար դրամ, «Փերման և Հովհան» ՍՊԸ-ից ձեռք է բերել ՑՆ 1000/180 տեսակի պոմպ, որը տեղադրվել է Արաքս 2 պոմպակայանում, և արդեն ոռոգման ջուր է մատակարարվում շուրջ 411 ջրօգտագործողի։
          Հաշվի առնելով, որ «Սյունիք» ՋՕԸ-ի 2023 թվականի հաստատված բյուջեով պոմպի ձեռքբերման համար ֆինանսական միջոցներ նախատեսված չեն և ներկա պահին ֆինանսական միջոցներ չունեն, «Սյունիք» ՋՕԸ –ն գրությամբ դիմել է Ջրային կոմիտեին՝ պոմպի ձեռքբերման արդյունքում առաջացած 7,000.0 հազար դրամ կրեդիտորական պարտքը մարելու նպատակով։
       

	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը կվերաբաշխվի ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնման և վերազինման աշխատանքներ« միջոցառման «Մեծավանի ջրամբարի վերականգնման և վերազինման աշխատանքներ» օբյեկտի մասով՝ գնումների ընթացակարգի արդյունքում առաջացած տնտեսումների /1,474.6 հազար դրամ/, ինչպես նաև «Օրվա կարգավորման ջրավազանների կառուցում և վերակառուցում» միջոցառումների գծով հատկացված գումարներից, որոնց նվազեցումը պայմանավորված է վերը նշված վերը նշված խնդիրների լուծման անհրաժեշտությամբ։ 2023 թվականի ընթացքում նվազեցված գումարի վերականգնման անհրաժեշտություն չի առաջանա։


	
	4.Կարգավորման նպատակը և բնույթը
Ոռոգման ոլորտում առաջացած շատ շտապ և անհետաձգելի խնդիրների լուծման անհրաժեշտություն։ 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 Ոռոգման ոլորտում առաջացած շատ շտապ և անհետաձգելի խնդիրների լուծում և ջրօգտագործողների ընկերությունների բնականոն գործունեության ապահովում։


	
	  7. Տեղեկատվություն
      «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



